
RECITAL: 31 de maio
19:00 Tres imaxes para cuarteto de corda no Auditorio Andrés Gaos 

20:00 Concerto I para orquestra Auditorio Andrés Gaos 
EXPOSICIÓN E DEFENSA:  31 de maio ás 12:00 na Aula de Cámara

 



ALBERTO ANEIROS VILARIÑO 

Alberto Aneiros Vilariño (1991) é natural de Culleredo, A Coruña. Comezou a súa traxectoria musical co clarinete aos trece anos

na Asociación de Amigos da Música de Ordes con Fernando Gontad Losada e Pablo López Sanmartín. Posteriormente,

continuou a súa formación no Conservatorio Profesional de Música de Santiago de Compostela baixo a tutela do mestre Uxío

Pazos Pintor obtendo, ao finalizar o Grao Profesional en 2013, as máximas cualificacións (matrícula de honra) e o Premio

Extraordinario de Fin de Grao. En paralelo, cursou a diplomatura en Maxisterio Musical na Universidade de Santiago de

Compostela. 

No seguinte trienio realizou os estudos superiores na especialidade de Clarinete na Escola Superior de Música e Artes do

Espectáculo de Porto co profesor Nuno Fernandes Pinto. Así mesmo, finalizou o Grao Superior da mesma rama no

Conservatorio Superior de Música de A Coruña en decembro de 2018 baixo a tutela de José María Belló García e Marta Sancho

Andrés, obtendo Matrícula de Horna no seu Traballo de Fin de Estudos. 

No desenvolvemento da súa traxectoria, complementou a súa formación en clarinete con mestres de recoñecido prestixio

como Michel Arrignon, Florent Héau, Yehuda Gilad, Andrew Marriner, Joan Enric Lluna, Carlos Casadó, Henri Bok, Andreas

Sunden, Venancio Rius, Piero Vincenti, Nicholas Cox, Saúl Canosa, Antonio García, Eric Hoeprich, Josep Fuster, Darío Mariño,

Radovan Cavallin, Luís Miguel Méndez, José Gasulla, Alejandro Parejo, Antonio Parejo, Alfonso Pineda, António Saiote ou Peter

Cigleris, entre outros. Ademais, foi alumno da oboísta Christina Dominik na especialidade de Música de Cámara na Escola de

Altos Estudos Musicais de Galicia e do clarinetista Vicente López Puig no Curso de Especialización Instrumental na mesma

institución.

Actuou con multitude de agrupacións, entre as que destacan a Banda Sinfónica do Corpo Nacional de Policía, a Orquestra

Sinfónica de Estremadura (OEX), a Orquestra Xove de Estremadura (OJEX), a Orquestra Filharmónica de Asturias (OFA) ou a

Unidade de Música do Terzo Norte de Infantería de Mariña. Traballou baixo a batuta de directores de renome como Andrés

Salado Egea, Manuel Hernández Silva, Álvaro Albiach, Pablo González, Gianluca Marcianò, Henrie Adams, Dainius Pavilionis,

Rubén Gimeno, Diego García, António Saiote, Ivo Venkov, Mariano Rivas Calzada, Maximino Zumalave, Jonathan Webb, Jaume

Blai Santoja, Salvador Vázquez, Antonio Ribera Soler, Rafael Agulló Albors, Fernando López Briones, Miguel Calderón

Domínguez ou Luís García Cortizas.

En 2016 accedeu por oposición ao Corpo de Mestres de Educación Primaria na Consellería de Educación, Universidade e

Formación Profesional da Comunidade Autónoma de Galicia, atopándose dende 2020 en situación de excedencia. Nese

mesmo ano obtivo o título de Máster Universitario en Investigación Musical pola Universidade Internacional da Rioxa. 

Ten publicadas pola editorial Armonía Universal as obras It’s Ragtime! e Lembranza... para cuarteto de clarinetes e o arranxo

Carpio para quinteto de clarinetes sobre o pasodobre homónimo de Reveriano Soutullo Otero. 

Actualmente é funcionario Técnico na Banda Sinfónica do Corpo Nacional de Policía, na que realiza funcións de clarinete

principal solista, actividade que compaxina cos estudos superiores de Composición no Conservatorio Superior de Música de A

Coruña baixo a tutela da catedrática María de la Paz Pita Vázquez e de Dirección no Centro Superior de Ensinanza Musical

Katarina Gurska co mestre Borja Quintas Melero. 

o seu apoio incondicional. Moitas grazas por todo!



Concerto I para orquestra

Tres imaxes para cuarteto de corda 

NOTAS AO PROGRAMA

As obras que se presentan foron escritas por Alberto Aneiros Vilariño durante o curso 2022-2023 para a finalización

dos estudos conducentes ao título superior de música na especialidade de Composición (ensinanzas reguladas

polo Decreto 163/2015, do 29 de outubro) no Conservatorio Superior de Música de A Coruña. 

Concerto I para orquestra

Concerto I para orquestra constitúe unha exploración artística persoal do autor que se conforma dende dúas

perspectivas: a conceptual e a académica.

Tomando o trítono como eixe principal, o compositor procura o logro de sonoridades de certo matiz exótico por

medio da estruturación do discurso musical en base a escalas e harmonías non convencionais: octatónicas, de tons

enteiros, acústicas, etc. Estas van intercambiando o seu protagonismo nas diferentes partes da obra, xerando liñas

temáticas contrastantes.

Por outro lado, sobresae o cálculo e aplicación da proporción áurea para establecer as seccións, subseccións e

frases que compoñen a peza, configurándose unha estrutura de tipo fractal. O plano harmónico atópase deseñado

sobre o sistema de eixes de Béla Bartók, acollendo unha destacada relevancia organizativa na súa armazón xeral. 

No fondo, Concerto I é o resultado dun compendio de ideas que se fundamentan nun fío condutor común ―o

trítono―, establecéndose a súa construción nunha especie de atonalismo controlado que pode chegar a suxerir, en

certos momentos, reminiscencias estéticas propias da tonalidade ou da modalidade. 

Tres imaxes para cuarteto de corda

Dividida en tres movementos ou «imaxes» ―Preludio, Canción e Xota―, Tres imaxes para cuarteto de corda eríxese

como un achegamento do autor ás posibilidades expresivas desta agrupación por medio dun discurso musical que

pode clasificarse dentro dunha estética de certo cariz popular. 

En contraposición á natureza que caracteriza ao Concerto I para orquestra, en Tres imaxes xermola un contexto

harmónico-melódico de esencia modal, onde a disposición dos seus elementos constitutivos procura a

configuración dun universo colorista, acentuado pola exploración das posibilidades tímbricas dos instrumentos do

cuarteto.

A Real Academia da Lingua recolle a seguinte acepción sobre o termo «imaxe»: «figura literaria que consiste en

evocar algunha cousa a través dunha palabra ou expresión coa que mantén algún tipo de relación». Neste sentido,

podemos extrapolar a definición ao ámbito musical e considerar as «tres imaxes» como «tres evocacións» que

emerxen a través da música.


